
Oppgradering av E39 med tilførselsvegar på strekninga Heiane -Ådland - Høyring av forstudie
Stord Næringsråd (SNR) meinar forstudie som er utført har i seg mange gode løysingar for både lokale utfordringar og utfordringar knytt til gjennomgangstrafikken på E39.
For næringsdrivande i kommunen er det viktig at trafikkavviklinga vert så smidig og effektiv om mogleg, og at ikkje trafikkorkar vert eit rammeverk for utviklinga av handels- og servicetilboda i dei ulike sentra i kommunen. 
Trafikkproblematikken knytt til Tveitakrysset må løysast slik at trafikk til og frå Aker Stord/Eldøyane Næringspark ikkje kjem i konflikt med gjennomgangstrafikken over Stord. Det må takast høgde for at det vil vera stor trafikk til/frå Eldøyane i perioder med høg aktivitet i industrien.
Ei straksløysing for krysset ved Vabakkjen vert viktig, og  den løysinga som vert valt  må skilja den  tunge gjennomgangstrafikken  frå lokaltrafikken.
SNR meiner det kan vera lurt når ein no er i gang, og samstundes setja av areal for å utvida til 4-felts veg frå Digernes og forbi krysset ved Ådland.

Eit eventuelt toplankryss ved Ådland bru vil gjera store visuelle og arealmessige inngrep i frilufts- og badeområde. Uavhengig av kva  løysing ein vel for dette krysset, må det samstundes leggjast til rette for at  dette området framstår som ein ”portal til sentrum av Stord”, og at trafikantar kan stoppa, og at det vert laga informasjonstavler, rasteplass, etc., slik at friluftsområdet ved Ådlandsvatnet vert best mogleg ivaretatt og utvikla.
SNR synest vidare at ein kulvert ved kryssing over Rv544, mellom dei vidaregåande skulane framstår som ei veldig god løysing.

